
əvvəli səh. 1-də
Qeyd olundu ki, Prezident 

İlham Əliyevin rəhbərliyi və bila­
vasitə nəzarəti altında Qarabağ 
və Şərqi Zəngəzurda genişmiq­
yaslı bərpa-quruculuq işləri hə­
yata keçirilir. Eyni zamanda mə­
dəniyyət Qarabağımıza qayıdır. 
Həmin ərazilərdə kitabxanaların 
yaradılması istiqamətində də ad­
dımlar atılır. Mədəniyyət Nazirli­
yinin Milli Kitabxana ilə birgə hə­
yata keçirdiyi “Qarabağa kitabla 
gedək!” kitabtoplama layihəsi 
kitab fondunun zənginləşdirilmə­
sinə öz töhfəsini verəcək.

Nazir çıxışının sonunda bütün 
sərgi iştirakçılarına uğurlar arzu­
ladı. 

AMEA-nın prezidenti akademik 
İsa Həbibbəyli, millət vəkilləri, 
akademik Nizami Cəfərov, Fazil 

Mustafa, Ombudsman Səbinə 
Əliyeva, Azərbaycan Yazıçılar 
Birliyinin sədr müavini, Mətbuat 
Şurasının sədri Rəşad Məcid sər­
ginin əhəmiyyətini qeyd etdilər. 

Vurğulandı ki, kitab bəşəriy­
yətin həyatında çox mühüm yer 
tutan amillərdən biridir. Əsrlər 

boyu yazarlarımız, mütəfəkkir­
lərimiz dünya ədəbiyyatına mü­
hüm töhfələr veriblər. Bununla 
da Azərbaycanı ədəbiyyat və 
fikir məkanı kimi dünya xəritəsi­
nə yerləşdiriblər. Artıq 9-cu dəfə 
təşkil edilən sərgi həm Azərbay­
can kitabının beynəlxaq aləm­
də, həm də dünya kitabının 
Azərbaycanda təbliğinə xidmət 
edir. 

Rusiya Federasiyasının ölkə­
mizdəki səfiri Mixail Yevdokimov 
Bakı Beynəlxalq Kitab Sərgisini 
Cənubi Qafqazın ən böyük ədə­
bi tədbiri kimi dəyərləndirdi:

“Bu il ilk dəfə sərgidə fəxri qo­
naq kimi çıxış edirik və bunun 
üçün Azərbaycan Mədəniyyət 

Nazirliyinə təşəkkür edirik. Təx­
minən 100 kvadratmetr sahəsi 
olan Rusiya stendinin rəflərin­

də klassik, müasir əsərlər, 
bədii ədəbiyyat və s. yer 
alıb. Burada 30 rus nəşriy­
yatı təmsil olunur. Əminəm 
ki, Bakı Beynəlxalq Kitab 
Sərgisi Rusiya ilə Azərbay­
can arasında mədəni-təhsil 
əlaqələrinin daha da möh­
kəmləndirilməsinə mühüm 
töhfə verəcək”.

Çıxışlardan sonra nazir 
Adil Kərimli və qonaqlar 
sərgi ilə tanış oldular. 

Qeyd edək ki, “Caspian 
Event Organisers” şirkətinin tə­
rəfdaşlığı ilə gerçəkləşən sərgi­
də “Zəfər”, “Şuşa” və “Xudafərin” 

adlı üç təqdimat zonası fəaliyyət 
göstərir.

Beş gün ərzində səhər saat 
10:00-dan axşam saat 20:00-
dək açıq olan sərgi bu gün – no­
yabrın 15-də işini başa vurur. 
Ənənəvi olaraq bu dəfə də sərgi 
ziyarətçilərinin metronun “Elm­
lər Akademiyası”, “28 May” və 
“Koroğlu” stansiyalarından Bakı 
Ekspo Mərkəzinə xüsusi avto­

buslar vasitəsilə ödənişsiz ge­
diş-gəlişi təmin edilib. 

Lalə

UNESCO-Azərbaycan əməkdaşlığına dair 
fikir mübadiləsi aparılıb

Hər iki tərəf münasibətləri genişləndirməkdə 
maraqlıdır 

Xə­bər ve­ril­di­yi ki­mi, 7-22 no­yabr ta­rix­lə­rin­də Pa­ris­də UNES­CO 
Baş Konf­ran­sı­nın 42-ci ses­si­ya­sı ke­çi­ri­lir. Ses­si­ya­da Azər­bay
can nü­ma­yən­də he­yə­ti də iş­ti­rak edir. Qeyd edək ki, öl­kə­miz 
UNES­CO ali top­lan­tı­sı­nın sə­da­rə­tin­də də təm­sil olu­nur. Ses­si
ya­nın ilk gü­nü Baş Konf­ran­sın pre­zi­den­ti və vit­se-pre­zi­dent­lə­ri, 
elə­cə də ko­mis­si­ya və ko­mi­tə­lər üz­rə sədr və­zi­fə­lə­ri­nə səs
ver­mə ke­çi­ri­lib. Azər­bay­can UNES­CO Baş Konf­ran­sı­nın 42-ci 
ses­si­ya­sı­nın vit­se-pre­zi­den­ti se­çi­lib.

Azərbaycan nümayəndə heyətinin rəhbəri, xarici işlər nazirinin 
müavini Elnur Məmmədov sessiya çərçivəsində UNESCO-nun 
baş direktoru Odre Azule ilə görüşüb.

G ö r ü ş d ə 
U N E S C O 
və Azərbay­
can arasında 
mədəniyyət, 
təhsil, sosial 
və humanitar 
elmlər, xüsu­
silə mədəniy­
yə t lə ra ra s ı 
dialoq üzrə 
“Bakı Prose­
si” və mədəni 
irsin qorunması kimi sahələrdəki əlaqələrə toxunulub. Cari il sent­
yabrın 10-dan 25-dək Səudiyyə Ərəbistanının Ər-Riyad şəhərin­
də keçirilmiş UNESCO-nun Dünya İrs Komitəsinin 45-ci sessiyası 
çərçivəsində ölkəmizin iki mədəni irsinin – “Xınalıq və Köç Yolu 
mədəni landşaftı” və “Hirkan meşələri”nin Dünya İrs Siyahısına 
daxil edildiyi və bununla ölkəmizin bu siyahıda mövcud olan mad­
di mədəni irs nümunələrinin sayının beşə çatdığı qeyd edilib.

Nazir müavini Azərbaycanın işğaldan azad edilmiş ərazilərində, 
həmçinin indiki Ermənistan ərazisində ölkəmizə məxsus mədəni 
irsin məqsədli şəkildə dağıdıldığını və talan edildiyini qeyd edə­
rək bununla bağlı vəziyyətin araşdırılması məqsədilə Ermənista­
na UNESCO faktaraşdırıcı missiyasının göndərilməsinin vacibli­
yini vurğulayıb. Həmçinin görüşdə Azərbaycanın dəvəti ilə BMT 
missiyasının Azərbaycanın Qarabağ bölgəsinə iki səfərinə dair 
məlumat verilib.

Elnur Məmmədov ölkəmizin UNESCO ilə səmərəli və hərtərəf­
li əməkdaşlığın daha da inkişaf etdirilməsində maraqlı olduğunu 
qeyd edib. 

Baş direktor Odre Azule də UNESCO-nun Azərbaycanla müna­
sibətlərinin genişləndirilməsində maraqlı olduğunu deyib.

Hər hansı qeyri-dost hərəkət 
adekvat cavablandırılacaq

XİN Avropa İttifaqının ali nümayəndəsinə 
xəbərdarlıq edib

əvvəli səh. 1-də
XİN-in şərhində diqqətə çatdırılır ki, istər 2020-ci ilin 44 gün­

lük Vətən müharibəsi, istərsə də cari ilin sentyabrında 24 saatlıq 
antiterror tədbirləri ölkəmizin suveren ərazilərində həyata keçiri­
lib. Azərbaycan beynəlxalq hüququn norma və prinsipləri çərçi­
vəsində legitim üsullarla öz suverenliyini bərpa edib: “Aİ üzv öl­
kələri aqressiv separatizm meyillərindən əziyyət çəkdiyi halda, 
Azərbaycanın öz suveren ərazilərində mövcud təhdidlərə qarşı 
haqlı mübarizəsinə münasibətdə Aİ-nin xarici siyasət qurumunun 
ölkəmizin ərazisində separatizmi qızışdırması cəhdləri ciddi nara­
hatlıq mənbəyidir. Aİ tərəfinin Ermənistanı silahlandırmaq və bu­
nunla bölgəmizdə sülh və sabitliyə mane olan məkrli hərbiləşmə 
siyasətini dəstəkləmək səyləri, bölgəmizdə yeni qarşıdurmalara 
sürükləyən siyasətin təşviq olunmasıdır və bunun məsuliyyəti, ey­
ni zamanda Aİ-nin üzərinə düşür. Bu məqsədlə, digər sahələrlə 
yanaşı hərbi potensialın gücləndirilməsini nəzərdə tutan Avropa 
Sülh Təşəbbüsündən istifadə edilməsi planları bölgədə gərginli­
yin artmasına xidmət edir. Bir daha xatırladırıq ki, Azərbaycanla 
təhdid dili ilə danışmaq qəbuledilməzdir və hər hansı qeyri-dost 
hərəkət müsbət nəticələnməməklə yanaşı, adekvat şəkildə ca­
vablandırılacaqdır”.

Dostoyevskidən Platonova...
Görkəmli rus ədiblərinin tərcümə edilmiş 

kitablarının təqdimatı
Azər­bay­can Döv­lət Tər­cü­mə Mər­kə­zi və Ru­si­ya Tər­cü­mə İns­ti­tu­tu
nun bir­gə la­yi­hə­si çər­çi­və­sin­də Azər­bay­can di­li­nə tər­cü­mə edil­miş 
və çap olun­muş nəşr­lər­dən iki­si – Fyo­dor Dos­to­yevs­ki­nin he­ka­yə 
və po­vest­lə­rin­dən iba­rət “Ba­la­ca qəh­rə­man” və And­rey Pla­to­no­vun 
“Çe­ven­qur” ki­tab­la­rı­nın təq­di­mat mə­ra­si­mi ke­çi­ri­lib. 

Qeyd edək ki, layihə üzrə beş Azərbaycan yazıçısının kitabları rus di­
linə, beş rus yazarının kitabları isə Azərbaycan dilinə tərcümə edilərək 
nəşr olunub. Layihə ilə bağlı ilk təqdimat noyabrın 11-də IX Bakı Bey­
nəlxalq Kitab Sərgisi çərçivəsində olub.

Dövlət Tərcümə Mərkəzində gerçəkləşən tədbirdə mərkəzin Beynəlxalq 
əlaqələr idarəsinin rəisi Püstə Axundova Rusiya Tərcümə İnstitutu ilə da­
vamlı əməkdaşlıq çərçivəsində həyata keçirilən layihələrdən danışıb. 

Sonra Rusiya Tərcümə İnstitutunun direktoru Yevgeni Rezniçenko, 
institutun proqram direktoru, ədəbiyyatşünas-alim Nina Litvines, Rusi­
yada yaşayan tanınmış alim Abuzər Bağırov ərsəyə gətirilən nəşrlərin 
əhəmiyyətindən, Rusiya və Azərbaycan arasında mövcud olmuş sıx 
ədəbi əlaqələrin tarixindən bəhs ediblər.

Mərkəzin idarə heyətinin sədri Xalq yazıçısı Afaq Məsud rus dili və ədə­
biyyatının hələ sovet illərində Azərbaycan ədəbiyyatı və bədii fikrinə təsi­
rindən, dünya ədəbiyyatına açılan nəfəslik rolu oynadığından danışıb, layi­
hənin iki ölkə arasında ədəbi əlaqələrin inkişafına təkan verəcəyini deyib.

Xalq şairi Ramiz Rövşən, Bakı Slavyan Universiteti Rus ədəbiyyatı tari­
xi kafedrasının dosenti, filologiya üzrə fəlsəfə doktoru Kəmalə Umudova, 
şair Nigar Həsənzadə, yazıçı-tərcüməçilər Yaşar Əliyev, Etimad Başke­
çid, İlqar Əlfi Azərbaycan dilində ilk dəfə işıq üzü görən əsərlərin bədii 
məziyyətindən, Dostoyevski və Platonov dühasından söz açıb, bədii tər­
cümənin xalqlararası dostluq körpüsü rolunu oynadığını bildiriblər.

Milli Kitabxana yeni nəşrlərini təqdim edib
No­yab­rın 11-də IX Ba­kı 
Bey­nəl­xalq Ki­tab Sər­gi­si 
çər­çi­və­sin­də Mə­də­niy­yət 
Na­zir­li­yi və Mil­li Ki­tab­xa
na­nın bir­gə təş­ki­lat­çı­lı­ğı 
ilə “Hey­dər Əli­yev və 
mil­li-mə­nə­vi də­yər­lə­ri­miz” 
möv­zu­sun­da el­mi konf
rans və “Hey­dər Əli­yev – 
100. Bib­lioq­ra­fi­ya” ki­ta­bı
nın təq­di­mat mə­ra­si­mi 
ke­çi­ri­lib.

Tədbirdə Heydər Əliyevə 
həsr edilən qısa sənədli film 
nümayiş olunub.

Milli Kitabxananın direktoru 
professor Kərim Tahirov Ulu 
öndərin milli-mənəvi dəyərləri­
mizin inkişafında, qorunmasında 
misilsiz xidmətlərindən danışıb.

Azərbaycan Milli Elmlər Akade­
miyasının prezidenti akademik İsa 
Həbibbəyli, Azərbaycanda Ata­
türk Mərkəzinin direktoru akade­
mik Nizami Cəfərov, Azərbaycan 

Dövlət Mədəniyyət və İncəsənət 
Universitetinin rektoru professor 
Ceyran Mahmudova, Milli Məcli­
sin deputatları Anar İsgəndərov, 
Hikmət Babaoğlu çıxış ediblər.

Çıxışlarda təqdimatı keçirilən 
“Heydər Əliyev – 100. Biblioqra­
fiya” kitabının əhəmiyyəti vurğu­

lanıb, nəşrin tədqiqatçılar üçün 
dəyərli mənbə olacağı qeyd edi­
lib. Biblioqrafiyanın Heydər Əli­
yev irsinə dair bütün elmi əsərləri 
özündə topladığı, eyni zamanda 
ümumilikdə Azərbaycanın yeni 
tarixinin biblioqrafiyası olduğu 
vurğulanıb.

***
Noyabrın 13-də sərgi çər­

çivəsində Milli Kitabxananın 
direktor müavini Əməkdar 
mədəniyyət işçisi Ədibə İsma­
yılovanın tərtib etdiyi “Azər­
baycan Milli Kitabxanası” fo­
toalbomunun təqdimatı olub.

Milli Kitabxananın direkto­
ru Kərim Tahirov nəşr haq­
qında qonaqlara məlumat 
verib, fotoalbomun ərsəyə 
gəlməsində əməyi keçən hər 
kəsə təşəkkürünü bildirib.

Mədəniyyət Nazirliyi Kitab 
sənayesi şöbəsinin müdiri 
Akif Marifli, Azərbaycan Ya­
zıçılar Birliyinin katibi İlqar 

Fəhmi və digər çıxış edənlər bu 
il 100 yaşı tamam olan Milli Ki­
tabxananın Azərbaycanda kitab 
sənayesinin inkişafında rolun­
dan söz açıblar. Fotoalbomun bu 
yubileyə töhfə olduğu, bir əsrlik 
tarixin maraqlı anlarını özündə 
əks etdirdiyi vurğulanıb.

Kitabla görüş hər zaman bayramdır
Bakı Beynəlxalq Kitab Sərgisi –  kitabla bağlı və kitaba bağlı olan hər kəs bir arada

Gənc yazarlarla görüş 
IX Ba­kı Bey­nəl­xalq Ki­tab Sər­gi­si çər­çi­və­sin­də C.Cab­bar­lı 
adı­na Res­pub­li­ka Gənc­lər Ki­tab­xa­na­sı­nın “Ul­duz” jur­na­lı ilə 
bir­gə hə­ya­ta ke­çir­di­yi la­yi­hə çər­çi­və­sin­də gənc ya­zar­lar­la 
gö­rüş təş­kil olu­nub.

Görüşdə Azərbaycan Yazıçılar Birliyi (AYB) Gənclər şurasının 
sədri Fərid Hüseyn, şair, publisist, Dünya Gənc Türk Yazarlar 
Birliyinin sədri İntiqam Yaşar, digər gənc yazarlar iştirak ediblər.

Respublika Gənclər Kitabxanasının direktoru Aslan Cəfərov “Ul­
duz” jurnalı ilə birgə keçirilən layihə haqqında geniş məlumat verib. 
O, gənc istedadlara göstərilən dövlət qayğısından danışaraq, bu 
ənənənin Ümummilli lider Heydər Əliyev tərəfindən qoyulduğunu və 
bu gün Prezident İlham Əliyev tərəfindən davam etdirildiyini bildirib.

AYB Ədəbiyyat Fondunun direktoru Varis Yolçuyev bu gün 
gənclərin öz yaradıcılıq nümunələrini çap etdirmək üçün geniş 
imkanlara malik olduqlarını qeyd edib, çağdaş dövrdə poeziya 
və nəsrin yeni istiqamətlər və çalarlarla zənginləşdiyini deyib.

Görüş iştirakçılarından Aygün Bayramlı, Emin Quliyev, İntiqam 
Yaşar, Şəhriyar del Gerani və Fərid Hüseynin şeirləri səsləndirilib.

 Na­zir­li­yi­nin təş­ki
lat­çı­lı­ğı ilə ke­çi­ri­lən IX Ba­kı 
Bey­nəl­xalq Ki­tab Sər­gi­si 
çər­çi­və­sin­də ya­zı­çı Za­hi­rə 

Ca­bi­rin Ulu ön­dər Hey­dər Əli­ye­vin 
100 il­lik yu­bi­le­yi­nə həsr olun­muş 
“Bö­yük Azər­bay­can­lı” ki­ta­bı­nın təq
di­ma­tı və im­za saatı ke­çi­ri­lib.

F.Köçərli adına Respublika Uşaq Ki­
tabxanası və “Everest” nəşriyyat evinin 
təşkilatçılığı ilə sərginin “Şuşa” təqdimat 
zonasında gerçəkləşən tədbirdə əvvəl­
cə C.Hacıyev adına 3 nömrəli onbirillik 
Musiqi məktəbinin vokal sinfinin şagirdi, 
beynəlxalq müsabiqələr laureatı Atilla 
Qərib və “Renessans” uşaq xorunun ifasın­
da Heydər Əliyevə həsr olunmuş “Əbədi zir­
və” mahnısı səsləndirilib.

Zahirə Cabir qeyd edib ki, kitabı yazmaqda 
məqsədi Ulu öndərin uşaqlığını bir nümunə 
olaraq kiçikyaşlı oxuculara təqdim etməklə 

onun milli-mənəvi dəyərlərimizin qoru­
yucusu kimi yüksək mənəvi keyfiyyətlə­
rini göstərməkdir.

Yazıçının kitabda 13 hekayəsi yer 
alıb. Kitabın naşiri Nemət Əliyev, redak­
toru Aida Cahangirova, rəssamı Mərziy­
yə Hüseynovadır.

Bakı Dövlət Universitetinin dosenti 
Knyaz Aslan kitabın yüksək peşəkarlıqla 
hazırlandığını bildirib: “Kitabda toplanmış 
hekayələr “Ana laylası” ilə, yəni Ulu ön­
dərin dünyaya gəlişi ilə başlayıb, “Heydər 
zirvəsi” hekayəsi ilə bitir. Düşünürəm ki, bu 
hekayələr gələcək nəsillərə Heydər Əliye­
vin şəxsiyyəti və ömür yolu nümunəsi əsa­
sında uğurlar əldə etməyə imkan verəcək”.

Tədbirdən sonra Respublika Uşaq Kitab­
xanasının stendində yazıçının imza saatı 
keçirilib.

